
UUM-KMEK JALIN HUBUNGAN RAPAT

UUM ONLINE: Bagi mengukuhkan lagi hubungan rapat antara Universiti Utara Malaysia
(UUM) dengan pengamal media di negeri ini, Naib Canselor telah menerima kunjungan hormat
Kelab Media Elit Kedah (KMEK) di Balai Tamu, petang tadi.

Dalam pertemuan hampir satu jam itu, Prof. Dr. Ahmad Bashawir Abdul Ghani telah diberi
penerangan tentang penubuhan KMEK dan peranan serta fungsi Kelab oleh Presiden,
Kumaran Rajamoney.



Prof. Dr. Ahmad Bashawir berkata, beliau berbesar hati kerana KMEK masih memilih Naib
Canselor sebagai Penasihat Kelab dan beliau juga berbesar hati untuk membantu Kelab
dalam memberi khidmat nasihat.

Selain itu, beliau juga berharap pengamal media di negeri Kedah dapat membantu UUM untuk
meningkatkan lagi nama universiti dalam pelbagai bidang, di samping memberi khidmat dan
sumbangan membangunkan masyarakat.

Sementara itu, Kumaran yang merupakan wartawan dari TV3 juga menyatakan hasrat Kelab
untuk menjadikan UUM sebagai rakan strategik dan menjalinkan kerjasama lebih erat yang
akan memberi manfaat kedua pihak.

Menurutnya, KMEK dan UUM telah lama bekerjasama dan saling membantu menaikkan nama
baik dan imej universiti memandangkan Naib Canselor UUM merupakan Penasihat Kelab
sejak penubuhan KMEK 2011 lagi.

Hadir sama Setiausaha Kelab, Roshila Murni Rosli dan AJK, Eric Tan.

